
sþ. 28. Tillaga til þingsályktunar [24. mál]
um heimild fyrir ríkisstjórnina til að yfirtaka fyrir hönd rikissjóðs núverandi
læknisbústað á Reykhólum.

(Lögð fyrir Alþingi it 69. löggjafarþingi, 1949.)

Alþingi ályktar að heimila ríkisstjórninni, að yfirtaka fyrir hönd ríkissjóðs
núverandi læknisbústað á Reykhólum í Reykhólasveit, ásamt landi, hitaréttindum
og beitarréttindum, með þeim skilmálum, er um semst við hlutaðeigandi hreppa.

Athugasemdir við þingsályktunartillögu þessa.

Í sambandi við fyrirhugaðar framkvæmdir á Reykhólum og skipulagningu
staðarins hefur skipulagsnefnd Reykhóla átt tal við oddvita Geiradals-, Reykhóla- og
Gufudalshreppa, en þeir hreppar eru eigendur að læknissetrinu á Reykhólum ásamt
landinu, er því fylgir. Spurðist nefndin fyrir um það, hvort hrepparnir mundu vilja
afhenda ríkinu land, hitaréttindi og beitarréttindi, sem tilheyra læknissetrinu og
með hvaða skilmálum. Lýstu oddvitarnir því allir yfir, að þeir fyrir sitt leyti gætu
fallizt á, og myndu leggja til hver við sitt hreppsfélag, að umrædd réttindi ásamt
læknisbústaðnum yrði afhent ríkinu gegn því, að ríkið sjái héraðinu fyrir læknis-
bústað og kosti viðhald hans framvegis að öllu leyti. Hins vegar töldu oddvitarnir
sig ekki geta gefið kost á landinu til sölu eða afhendingar á annan hátt.

Ráðuneytið telur rétt, að reynt sé til fulls að fá samkomulag um afhendingu
hins umrædda lands og réttindi, og ber því fram tillögu þessa til þingsályktunar.


